
Տպագրվում է  Երևանի պետական համալսարանի գիտական խորհրդի որոշմամբ 

 

Համարը հրատարակության է երաշխավորել «Գիտական Արցախ» պարբերականի խմբագրական խորհուրդը 
 
 
 
 

Նվիրվում է Արցախի երիտասարդ գիտնականների և 

մասնագետների միավորման հիմնադրման 5-ամյակին 

 

ԽՄԲԱԳՐԱԿԱՆ ԽՈՐՀՈՒՐԴ 
 

Նախագահ`   Արամ ՍԻՄՈՆՅԱՆ, ԵՊՀ հայագիտական հետազոտությունների ինստիտուտի տնօրեն,  

       ՀՀ  ԳԱԱ թղթակից անդամ, պատմական գիտությունների դոկտոր, պրոֆեսոր  

 

Գլխավոր խմբագիր`   Ավետիք ՀԱՐՈՒԹՅՈՒՆՅԱՆ, իրավաբանական գիտությունների թեկնածու, դոցենտ  

Գլխավոր խմբագրի տեղակալ`   Թեհմինա ՄԱՐՈՒԹՅԱՆ, բանասիրական գիտությունների թեկնածու,  

        դոցենտ  

         
 

Անդամներ`  

Արծրուն ԱՎԱԳՅԱՆ, բանասիրական գիտությունների դոկտոր, պրոֆեսոր 

Հրանտ ԱՎԱՆԵՍՅԱՆ, հոգեբանական գիտությունների դոկտոր, պրոֆեսոր  

Դավիթ ԲԱԲԱՅԱՆ, պատմական գիտությունների դոկտոր, դոցենտ 

Վահրամ ԲԱԼԱՅԱՆ, պատմական գիտությունների դոկտոր, պրոֆեսոր 

Խաչիկ ԳԱԼՍՏՅԱՆ, քաղաքական գիտությունների դոկտոր, դոցենտ 

Ջուլիետա ԳՅՈՒԼԱՄԻՐՅԱՆ, մանկավարժական գիտությունների դոկտոր, պրոֆեսոր 

Վլադիսլավ ԳՐՈՒԶԴԵՎ, իրավաբանական գիտությունների դոկտոր, պրոֆեսոր (Կոստրոմա, ՌԴ) 

Գևորգ ԴԱՆԻԵԼՅԱՆ, իրավաբանական գիտությունների դոկտոր, պրոֆեսոր 

Արման ԵՂԻԱԶԱՐՅԱՆ, պատմական գիտությունների դոկտոր, դոցենտ  

Մարեկ ԺԵՅՄՈ, քաղաքական գիտությունների դոկտոր, պրոֆեսոր (Օլշտին, Լեհաստան) 

Վալենտինա ԼԱՊԱԵՎԱ, իրավաբանական գիտությունների դոկտոր, պրոֆեսոր (Մոսկվա, ՌԴ) 

Օտտո ԼՈՒԽՏԵՐՀԱՆԴՏ, իրավաբանական գիտությունների դոկտոր, պրոֆեսոր (Համբուրգ, Գերմանիա) 

Ռուզաննա ՀԱԿՈԲՅԱՆ, իրավաբանական գիտությունների դոկտոր, դոցենտ 

Նազիկ ՀԱՐՈՒԹՅՈՒՆՅԱՆ, մանկավարժական գիտությունների դոկտոր, պրոֆեսոր  

Մուշեղ ՀՈՎՍԵՓՅԱՆ, բանասիրական գիտությունների դոկտոր, պրոֆեսոր 

Գագիկ ՂԱԶԻՆՅԱՆ, ՀՀ ԳԱԱ ակադեմիկոս, իրավաբանական գիտությունների դոկտոր, պրոֆեսոր 

Աշոտ ՄԱՐԿՈՍՅԱՆ, տնտեսագիտության դոկտոր, պրոֆեսոր  

Էդիկ ՄԻՆԱՍՅԱՆ, պատմական գիտությունների դոկտոր, պրոֆեսոր 

Կարեն ՆԵՐՍԻՍՅԱՆ, տնտեսագիտության թեկնածու, դոցենտ  

Հայկ ՍԱՐԳՍՅԱՆ, տնտեսագիտության դոկտոր, պրոֆեսոր 

Յուրի ՍՈՒՎԱՐՅԱՆ, ՀՀ ԳԱԱ ակադեմիկոս, տնտեսագիտության դոկտոր, պրոֆեսոր 

Մաքսիմ ՎԱՍԿՈՎ, սոցիոլոգիական գիտությունների դոկտոր, պրոֆեսոր (Դոնի Ռոստով, ՌԴ) 

Գարիկ ՔԵՌՅԱՆ, քաղաքական գիտությունների դոկտոր, պրոֆեսոր 

Տիգրան ՔՈՉԱՐՅԱՆ, քաղաքական գիտությունների դոկտոր, պրոֆեսոր  

Գիտական Արցախ, № 1(4), 2020, Երևան, «ԱՐՑԱԽ» հրատ., 2020, 244 էջ: 
 

«Գիտական Արցախ» պարբերականի 2020թ. 1-ին (4-րդ) համարում տեղ են գտել հասարակական 

գիտությունների արդի հիմնախնդիրների վերաբերյալ Հայաստանի Հանրապետությունը, Արցախի 

Հանրապետությունը, Գերմանիան,  Լեհաստանը  և Ուկրաինան ներկայացնող մոտ երեք տասնյակ անվանի ու 

երիտասարդ գիտնականների աշխատանքները: 

Գիտական պարբերականում զետեղված են նաև Արցախի երիտասարդ գիտնականների և 

մասնագետների միավորման ու Երևանի պետական համալսարանի կողմից 2019թ. սեպտեմբերի 12-15-ը 

Ստեփանակերտում համատեղ կազմակերպված «Հայոց պետականության անցյալը, ներկան ու ապագան» 

միջազգային երիտասարդական 4-րդ գիտաժողովի լավագույն գիտական հոդվածները: 

  
 

 
 

ISSN 2579-2652                                                        © Արցախի Երիտասարդ Գիտնականների և 

 Մասնագետների Միավորում (ԱԵԳՄՄ), 2020  



ԳԻՏԱԿԱՆ ԱՐՑԱԽ            SCIENTIFIC ARTSAKH            НАУЧНЫЙ АРЦАХ         № 1(4), 2020 

3 

Published by the Yerevan State University Academic Council Decision 
 

The Issue is Recommended for Publication by the Editorial Council of the «Scientific Artsakh» Journal 
 

Dedicated to the 5th Anniversary  

of Union of Young Scientists and Specialists of Artsakh 

 

EDITORIAL COUNCIL 
 

Chairman:   Aram SIMONYAN, Director of Institute for Armenian Studies of YSU, NAS RA Associate Member,       
Doctor of History, Professor 

 

Editor-in-Chief:   Avetik HARUTYUNYAN, Ph.D in Law, Associate Professor 

Deputy Editor-in-Chief:   Tehmina MARUTYAN, Ph.D in Philology, Associate Professor  

 
Members:  

Artsrun AVAGYAN, Doctor of Philology, Professor 

Hrant AVANESYAN, Doctor of Psychology, Professor 
David BABAYAN, Doctor of History, Associate Professor 

Vahram BALAYAN, Doctor of History, Professor 

Gevorg DANIELYAN, Doctor of Law, Professor 
Khachik GALSTYAN, Doctor of Political Sciences, Associate Professor 

Gagik GHAZINYAN, Academician of NAS RA, Doctor of Law, Professor 

Vladislav GRUZDEV, Doctor of Law, Professor (Kostroma, Russia) 
Julieta GYULAMIRYAN, Doctor of Pedagogical Sciences, Professor 

Ruzanna HAKOBYAN, Doctor of Law, Associate Professor  
Nazik HARUTYUNYAN, Doctor of Pedagogical Sciences, Professor 

Mushegh HOVSEPYAN, Doctor of Philology, Professor 

Garik KERYAN, Doctor of Political Sciences, Professor 
Tigran KOCHARYAN, Doctor of Political Sciences, Professor 

Valentina LAPAEVA, Doctor of Law, Professor (Moscow, Russia) 

Otto LUCHTERHANDT, Doctor of Law, Professor (Hamburg, Germany)  
Ashot MARKOSYAN, Doctor of Economic Sciences, Professor 

Edik MINASYAN, Doctor of History, Professor   

Karen NERSISYAN, Ph.D in Economic Sciences, Associate Professor 
Hayk SARGSYAN, Doctor of Economic Sciences, Professor 

Yuri SUVARYAN, Academician of NAS RA, Doctor of Economic Sciences, Professor  

Maksim VASKOV, Doctor of Sociology, Professor (Rostov-on-Don, Russia) 
Arman YEGHIAZARYAN, Doctor of History, Associate Professor 

Marek ZEJMO, Doctor of Political Sciences, Professor (Olsztyn, Poland) 

 

Scientific Artsakh, № 1(4), 2020, Yerevan, Publ. «ARTSAKH», 2020, 244 pages. 
 

The first (4) issue of «Scientific Artsakh» journal 2020 comprises the scientific works of approximately 30 

prominent and young scientists from Armenia, Artsakh, Germany, Poland and Ukraine on the topical issues of social 
sciences.  

The publication also contains the best scientific articles of the 4th international youth scientific conference «The 

past, present and future of the Armenian statehood», jointly organized by the Union of Young Scientists and Specialists of 
Artsakh and Yerevan State University on September 12-15, 2019 in Stepanakert. 

Издается решением учѐного совета Ереванского государственного университета 
 

Номер рекомендован к публикации редакционным советом журнала «Научный Арцах» 
 

Посвящается 5-летию основания  

Объединения молодых учѐных и специалистов Арцаха 

 

РЕДАКЦИОННЫЙ СОВЕТ 
 

Председатель:    Арам СИМОНЯН, директор Института арменоведческих исследований ЕГУ,  
                              член-корреспондент НАН  Республики Армения, доктор исторических наук, профессор  

 

Главный редактор:   Аветик АРУТЮНЯН, кандидат юридических наук, доцент  

Заместитель главного редактора:   Теймина МАРУТЯН, кандидат филологических наук, доцент  

 

Члены:  
Арцрун АВАГЯН, доктор филологических наук, профессор 

Грант АВАНЕСЯН, доктор психологических наук, профессор 
Рузанна АКОПЯН, доктор юридических наук, доцент 

Назик АРУТЮНЯН, доктор педагогических наук, профессор  

Давид БАБАЯН, доктор исторических наук, доцент 
Ваграм БАЛАЯН, доктор исторических наук, профессор 

Максим ВАСЬКОВ, доктор социологических наук, профессор (Ростов-на-Дону, Россия) 

Хачик ГАЛСТЯН, доктор политических наук, доцент 
Владислав ГРУЗДЕВ, доктор юридических наук, профессор (Кострома, Россия) 

Джульетта ГЮЛАМИРЯН, доктор педагогических наук, профессор 

Геворг ДАНИЕЛЯН, доктор юридических наук, профессор 

Арман ЕГИАЗАРЯН, доктор исторических наук, доцент 

Марек ЖЕЙМО, доктор политических наук, профессор (Ольштын, Польша) 

Гагик КАЗИНЯН, академик НАН РА, доктор юридических наук, профессор 
Гарик КЕРЯН, доктор политических наук, профессор 

Тигран КОЧАРЯН, доктор политических наук, профессор 

Валентина ЛАПАЕВА, доктор юридических наук, профессор (Москва, Россия) 
Отто ЛЮХТЕРХАНДТ, доктор юридических наук, профессор (Гамбург, Германия)  

Ашот МАРКОСЯН, доктор экономических наук, профессор 

Эдик МИНАСЯН, доктор исторических наук, профессор 
Карен НЕРСИСЯН, кандидат экономических наук, доцент 

Мушег ОВСЕПЯН, доктор филологических наук, профессор  

Гайк САРГСЯН, доктор экономических наук, профессор 
Юрий СУВАРЯН, академик НАН РА, доктор экономических наук, профессор 

 

Научный Арцах, № 1(4), 2020, Ереван, Изд. «АРЦАХ», 2020, 244 страниц. 
 

 В первом (4) номере 2020 г. журнала «Научный Арцах» нашли место научные работы около 30 
выдающихся и молодых ученых из Армении, Арцаха, Германии, Польши и Украины, исследующие актуальные 

вопросы общественных наук. 

В издании размещены также лучшие научные статьи 4-ой международной молодежной научной 
конференции «Прошлое, настоящее и будущее амянской государственности», совместно организованной 

Объединением молодых учѐных и специалистов Арцаха и Ереванским государственным университетом 12-15 

сентября 2019 года в Степанакерте. 

ԳՐԱԽՈՍՈՒԹՅՈՒՆՆԵՐ ,  РЕЦЕНЗИИ ,  REVIEWS 

 

ՄԱՅՐԵՆԻԻ ՈՒՍՈՒՑՄԱՆ ՄԵԹՈԴԻԿԱՅԻ ՆՈՐ ՁԵՌՆԱՐԿ ՏԱՐՐԱԿԱՆ 

ԴՊՐՈՑԻ ՈՒՍՈՒՑԻՉՆԵՐԻ ՀԱՄԱՐ 

 
(Ջուլիետա Գյուլամիրյան, Մայրենիի ուսուցման մեթոդիկա,  

Ե., Զանգակ, 2018թ., 344 էջ) 

 
Լույս է տեսել մանկավարժական գիտությունների 

դոկտոր, պրոֆեսոր Ջուլիետա Գյուլամիրյանի «Մայրենիի 

ուսուցման մեթոդիկա» ուսումնական ձեռնարկը 

մանկավարժական բուհերի` տարրական դպրոցի 

ուսուցիչներ պատրաստող բաժինների ուսանողների, 

տարրական դասարանների ուսուցիչների, ինչպես նաև 

կրտսեր դպրոցականների կրթադաստիարակչական 

հիմնախնդիրներով զբաղվող մասնագետների համար:  

Հեղինակն անդրադարձել է տարրական դպրոցում 

«Մայրենի» դասընթացի չորս հիմնական խնդիրներին, 

դրանց լուծման ուղիներին.  

1. Ի՞նչ սովորեցնել տարրական դպրոցում 

ստեղծված դասագրքերով: 

2. «Ինչպե՞ս սովորեցնել» հարցի ոլորտում 

դիտարկվում են մանկավարժության մեջ ընդունված 

սկզբունքները, ավանդական և ժամանակակից 

մեթոդները, եղանակները, հնարները, մոտեցումները, կիրառվող վարժությունների 

համակարգերը, որոնք այսօր արդյունավետորեն  կիրառվում են ուսումնական 

գործընթացում: 

Հեղինակն «Ինչպե՞ս սովորեցնել» հարցի շրջանակում չափազանց կարևորում է 

ուսուցման գործընթացում իրականացվող աշակերտական նպատակները:  

1. «Ե՞րբ սովորեցնել» հարցի պատասխանի հիմքում ընկած են սովորողների 

տարիքային առանձնահատկությունները: 

2. Ինչու՞ այդպես և ոչ մեկ այլ կերպ սովորեցնել: Այս խնդիրների լուծման 

համատեքստում նախատեսված են այն չորս հիմնական ուղղությունների լուծման 

մեթոդական ուղիները, որոնք ներկայացված են քառամյա տարրական դպրոցում 

մայրենիի առարկայական ծրագրով: Դրանց համապատասխան՝ ուսումնական նյութը  

ներկայացված է  հետևյալ բաժիններով. 

1. Գրաճանաչության մեթոդիկա 

2. Բացատրական ընթերցանության մեթոդիկա 

3. Քերականության ուսուցման մեթոդիկա 

4. Խոսքի զարգացման մեթոդիկա 

Նշված չորս բաժիններում  ներկայացված են  տարրական դպրոցում  մայրենիի 

դասավանդման գործընթացի օրինաչափությունները, սկզբունքները, մեթոդները, 

միջոցներ ու տեխնոլոգիաները, ինչպես նաև դրանց ընտրության 

մանկավաժահոգեբանական սկզբունքները, հայոց լեզվի ուսուցման գործընթացի 

տեսությունն ու  պրակտիկան:  

«Գրաճանաչության մեթոդիկա» բաժնում հեղինակը ներկայացնում է հայ 

դպրոցում պատմականորեն կիրառված գրաճանաչության պատմական  մեթոդները և 

դրանց՝ այսօր էլ  շահեկանորեն կիրառելի գրաճանաչության տարրերը:  

Գրաճանաչության ժամանակակից մեթոդներին անդրադառնալով՝ Ջ. 

Գյուլամիրյանը նորովի է ներկայացնում վերլուծական-համադրական հնչույթավանկային 

և հնչույթաբառային մեթոդների առավելություններն ու դրանց կիրառման մեթոդական 

ինքնատիպությունը վաղ կրթության պայմաններում: 

Ջ. Գյուլամիրյանը օրինաչափորեն խմբավորել է գրաճանաչության գործընթացի   

այն առանձնահատկությունները, որոնց իմացությամբ միայն կարելի է 

արդյունավետորեն և նպատակասլաց կեպով իրականացնել 6 տարեկան երեխաների 

կրթադաստիարակչական գործընթացը:   

Կարևորելով դպրոց ընդունվող երեխաների ուսումնական գործունեության 

պատրաստականության մակարդակը՝ ձեռնարկում ներկայացված են այն հիմնական  

բնութագրիչները, որոնցով պայմանավորված են առաջին դասարանցու հիմնական 

հաջողությունները: Դրանց համախմբում հեղինակը մասնավորապես կարևորել է  

երեխայի՝   

1. խառնվածքն ու բնավորության առանձնահատկությունները, 

2. ճանաչողական հետաքրքրությունների շրջանակը, 

3. միջանձնային հարաբերությունները տարեկիցների հետ,  

4. ուսումնական-աշխատանքային կարողությունները,   

5. գեղագիտական հետաքրքրություններն ու կարողությունները, 

6. հոգեկան գործընթացների զարգացածության աստիճանը և այլն:  

Վեց տարեկան երեխաների կարդալու, գրելու նախնական կարողությունների 

ձևավորման գործընթացի արդյունավետությունը  Ջ.  Գյուլամիրյանը պայմանավորում է  

երեխայի հնչյունային լսողության զարգացման մակարդակով և ներկայացնում է այդ 

կարողության զարգացման մեթոդական քայլաշարը:   

Բծախնդիր մանրակրկիտությամբ է ձեռնարկում ներկայացված տառուսուցման և 

կարդալու տարրական կարողության ձևավորման մեթոդական շղթան, այդ ընթացքը 

խաղերով և փոխգործուն մեթոդներով կազմակերպելու անհրաժեշտության 

հիմնավորումն ու կազմակերպման հետաքրքրաշարժ  ձևերը:   

Դասագրքի առավելությունների շարքում կարևորում ենք տեսության և  

գործնականի կապի ապահովման հեղինակի միտումը. մեթոդիկայի բոլոր  բաժիններում 

ներկայացված են ոչ միայն քննարկվող մեթոդների գիտական հիմնավորումները, այլև 

ուսուցման գործընթացի արդյունավետությունը բարձրացնող դիդակտիկ խաղերը, 

փոխգործուն մեթոդները, զույգերով ու խմբային, նախագծային ու որոնողական 

գործունեություն պահանջող առաջադրանքներ:  

Երկրորդ՝ «Ընթերցանության մեթոդիկա» բաժնում ներկայացվում են  

ընթերցանության խնդիրներն ու նպատակները տարրական դասարաններում, 

բացատրական ընթերցանության մեթոդի հիմնական բաղադրամասերը և գրական 

տարբեր ժանրերի  ուսումնասիրման գործընթացի առանձնահատկությունները:  

Հեղինակը մանրամասն ու հետաքրքիր հարցադրումներով է ընթերցողի 

ուշադրությանը  ներկայացնում ԽԻԿ համակարգով կազմակերպվող մայրենիի դասի  

բաղադրիչները, դրանց  արդյունավետությանը նպաստող փոխգործուն մեթոդական 

հնարների կիրառման մեթոդիկան: Նա առաջարկում է նաև բնագիր ընթերցմանը 

նպաստող կարդալու տարրական կարողության ձևավորման միջոցներ ու հնարներ, 

ինչպես նաև ներկայացնում կարդալու որակական հատկանիշների մեթոդական 

հնարներ:  

«Մայրենիի ուսուցման մեթոդիկա» բուհական ձեռնարկում կարևորվում են 

«Աշխատանք բնագրի շուրջ» խորագրով ներկայացված ծավալուն ցուցումները, որոնք  

դիտարկվում են հինգ հիմնական ուղղություններով: Այդ ուղղությունների շուրջ 

աշխատանքը հեղինակն առաջարկում է իրականացնել ոչ թե որպես մայրենիի դասի 

առանձին բաղադրիչ, այլ վերլուծահամադրական գործընթաց, որի խնդիրները լուծվում 

են ոչ միայն կարդալու և կարդացածը վերարտադրելու, բառային աշխատանքի երեք 

նպատակները լուծելիս, այլև մայրենիի դասի բոլոր փուլերում:  

Այդ խնդիրների լուծման համար ևս Ջ. Գյուլամիրյանն առաջարկել է ուսուցման 

ժամանակաից մեթոդներ ու հնարներ՝ դրանց կիրառման նպատակներն ու ձևերը 

համապատասխանացրելով ԽԻԿ համակարգով կազմակերպվող մայրենի դասի 

կառուցվածքին: Մայրենիի ուսուցման մեթոդիկայում ուշագրավ նորություն է գրական 

տարրական գիտելիքների ուսումնասիրման ու յուրացման մեթոդական համակարգի 

ներկայացումը, որը ևս հեղինակն առաջարկում է կազմակերպել անձնակողմնորոշված 

կրթության համատեքստում: Մեթոդական այս մոտեցումների համակարգը  տարրական 

դպրոցում դասավանդող ուսուցիչներին կօգնի իրականացնելու չափորոշչահեն 

կրթություն, քանի որ աշակերտների կողմից  գրական տարրական գիտելիքների 

իմացությունը չափորոշչային պահանջ է:  

Մեծ հետաքրքրություն է ներկայացնում ընթերցած ստեղծագործության 

բովանդակությունը  պատմելու ուսուցման մեթոդիկան: Պատմելու տեսակները, որոնք 

ներկայացված են եղել ավանդական մեթոդիկայում, Ջ. Գյուլամիրյանն առաջարկում է 

կազմակերպել փոխգործուն մեթոդական հնարների կիրառմամբ, որոնք մեծապես 

կնպաստեն հասկանալով պատմելու և կապակցված խոսքի զարգացմանը:   

Կարևորում ենք մասնավորապես հարցաշար կազմելու, հարցաշարով պատմելու 

կարողությունների ու մեթոդների զարգացման ներկայացումը, որը վաղ կրթության 

պայմաններում դժվարություն է ներկայացնում: Ի թիվս պատմելու ավանդական 

տեսակների՝ Ջ. Գյուլամիրյանն առաջարկել է նաև «Պատմել որպես մասնակից» և 

«Պատմել որպես ականատես» տեսակները, որոնք նպաստում են առաջին և երրորդ 

դեմքով պատմելու՝ աշակերտների կարողության ձևավորմանը:  

Ուշադրության է արժանի նաև ձեռնարկում քննարկվող «Բնագիր, կառուցվածքը» 

թեման: Այդ թեմայի իմացությունը ուսուցչին մեծապես կօգնի բարձրացնել նաև «Խոսք և 

հաղորդակցություն» դասերի  արդյունավետությունն ու  հետաքրքրությունը:  

Հեղինակը բավականին մանրամասնորեն ու հետաքրքիր մեթոդներով է 

կարդացողի ուշադրությանը ներկայացնում հեքիաթի, պատմվածքի, ոտանավորի, 

առակի, առածների, ասացվածքների, շուտասելուկների և սուտասելուկների 

դասավանդման մեթոդական շղթան: Այս բաժնի բոլոր թեմաներն ավարտվում են   դրանց 

գիտակցական յուրացմանը և մտապահմանը նպաստող ակտիվ մեթոդների 

ներկայացմամբ:  

«Քերականության մեթոդիկա» բաժնում հեղինակն անդրադառնում է մայրենիի 

ծրագրով նախատեսված  լեզվական տարրական գիտելիքների ու կարողությունների 

յուրացմանը նպաստող մեթոդներին: 

Լեզվական տարրական գիտելիքների ուսումնասիրութան գործընթացը Ջ. 

Գյուլամիրյանը ներկայացնում է երկու փուլով՝ լեզվական նախագիտելիքների  

ուսումնասիրում և լեզվական տարրական գիտելիքների ուսումնասիրում: Ընդ որում, 

կարևորվում է գործնականության սկզբունքի ապահովումը: Ձեռնարկում առաջադրված 

են վարժությունների տեսակներ և մեկնաբանված դրանց առանձնահատկությունները, 

համակարգվածությունն ու կիրառման գործընթացի ինքնատիպությունը:  

Մեր մանկավարժական փորձը, ուսումնասիրությունները, ուսուցիչների հետ 

հարցազրույցները վկայում են այն մասին, որ աշակերտները սիրում են լեզվական 

վարժությունների կիրառումը: Խմբավորելուց ու համակարգելուց բացի հեղինակը 

կարծում է, որ լեզվական վարժություններ կատարելիս պետք է կարևորել այդ 

գործընթացում աշակերտների ինքնուրույնությունն ու ակտիվությունը, 

ստեղծագործական-որոնողական գործունեությանը:  

Ինքնատիպ ու արդիական մոտեցումներով են ներկայացված «Խոսքի 

զարգացում» բաժնի տեսական դրույթներն ու դրանք գործնականում  իրականացնելու 

մեթոդները: Այս բաժնի գիտական սկզբունքներն ու դրանցից բխող տեսական ու 

գործնական ցուցումներն ըստ էության ուշագրավ ու կիրառելի են տարրական դպրոցի 

բոլոր դասարաններում: Մենք մասնավորապես արժևորում ենք սովորողների գրավոր 

խոսքի զարգացմանը միտված հեղինակի մեթոդական համակարգն ու 

վարժություններին ներկայացվող պահանջները: Գյուլամիրյանը համոզված է, որ 

տարրական դպրոցում գրավոր աշխատանքի բոլոր տեսակներն էլ պիտի ունենան 

ուսուցողական նպատակներ և իրականացվեն հենց այդ նպատակին հասնելու 

մեթոդական քայլաշարով:  

Հետաքրքիր ու բովանդակային գծակարգերով են ներկայացված խոսքի 

տեսակներն ըստ գործառույթների ու նշանակության: Տրված է պատմողական, 

նկարագրական, դատողական և գնահատող խոսքի ուսուցման մեթոդական շղթան, ինչը 

նպաստում է սովորողների պատմելու, խոսք կառուցելու կարողությունների 

զարգացմանը:  

Սովորաբար մեր տարածաշրջանում թույլ է զարգացած սովորողների բանավոր 

խոսքը:  Հեղինակը տալիս է բանավոր խոսքին ներկայացվող պահանջները, կրտսեր 

դպրոցականի բանավոր խոսքի զարգացման համապատասխան մեթոդները, խոսքի 

որակական հատկանիշները:  

Բավականին մեծ հետաքրքրություն են ներկայացնում կրտսեր դպրոցականների 

բառապաշարի զարգացման մեթոդները: Մեր մանկավարժական փորձն ու 

ուսումնասիրությունները ցույց են տվել, որ այն ուսուցիչները, որոնք իրենց 

դասագործընթացում պարբերաբար կիրառում են այդ մեթոդները, արձանագրում են 

փայլուն արդյունքներ:  

Կրտսեր դպրոցականների խոսք կառուցելու կարողությունը հմտության վերածելու 

նպատակով  Ջ. Գյուլամիրյանը ներկայացնում է խոսքային վարժությունների 

տարաբնույթ ու հետաքրքիր տեսակներ: 

Արժևորելի է նաև կրտսեր դպրոցականների ուղղագրական կարողությունների 

ձևավորման մեթոդիկան, որ ներառում է. 

- Ուղղագրական հմտությունների ձևավորման մեթոդները, 

- Ուղղագրական վարժությունների համակարգը:  

Էական է նշել ու կարևորել, որ Ջ.Գյուլամիրյանի «Մայրենիի ուսուցման մեթոդիկա» 

բուհական ձեռնարկով են աշխատում ոչ միայն Հայաստանի և Արցախի  

Հանրապետությունների ապագա մանկավարժներն ու տարրական դասարանների 

ուսուցիչները, այլև Սփյուռքի հայկական դպրոցներում աշխատող մեր գործընկերները:  

 

Աննա Պետրոսյան 

Մանկավարժական գիտությունների թեկնածու, դոցենտ 

 


